
28. AL-QASHSHASH (CRITO-CRITO) 
Suet ke-28: 88 ayat 

 

Ngen sembut gen Allah De Maho Pengasiak, 
Maho Penyayang.  

1. Thaa siin miim. 

2. Dio ba ayat-ayat Kitab (Al Qur‟an) gi 
nyata (kunai Allah). 

3. Keme mbacone ngen kumu sebagei direi 
kisah Musa ngen Firaun dem o benei utuk 
tun-tun gi beimen. 

 
4. Sesungguhne Fir‟aun sudo menea 

sekendak-kendak nak muko bemei ngen 
menjijei pendudukne berpecoak belah, 
ngen teminas sekelompok kunai udi 
menyembeleak anak sebong-sebong udi 
maibah anak-anak bie udi sesungguhne 
Firaun termasuk tun-tun gi membuet 
usak. 

 
5. Ngen keme lak minai karunia ngen tun-

tun gi teminas nak bemei (Mesir) do‟o 
ngen lak menjijei udi pemimpin ngen 
menjijei udi mewarisi (Bumei) 

6. Ngen lak keme teguhne kedudukan udi 
nak muko bumei ngen lak keme 
kemleakne ngen Firaun ngen Haman 
kunai tentara jano gi udi khawatirkan 
kunai udi yo. 

 
7. Ngen keme ilhamkan ngen ibu Musa; 

sesuai lah si, ngen apabila kumu khawatir 
terhadapne mako cuceakan bah si nak 
sungai (Nil) ngen dam kumu khawatir 
ngen dami (pulo) bersedih hatie, karno 
sesungguhne keme mengembelekkan 
ngen kumu ngen menjijei (saleak suang) 

kunai para Rasul. 

8. Mako dipungutne si oleh keluarga Fir‟aun 
gi akibat menjijei mosoak ngen kesedihan 
bagai udi, sesungguhne Fir‟aun ngen 
halman ngen tentarane bah tun-tun gi 
bersaleak. 

 
9. Ngen nadeakne istrei Fir‟aun; (si) bah 

penyejuk hatei bagei ku ngen bagei kumu 
dam kumu membunuhne, kinei-kinei si 
bermanfa‟at ngen ite atau ite menjijei 
anak sedang udi coa de nyadari. 

 
10. Ngen menjijei kosonglah hatei indok 

Musa, sesungguhne hapir bae si 
menyetakan rahasio tentang Musa 
seandaine coa keme teguhne hateine, 
supayo si pemasuk tun-tun gi percayo 
(Ngen janjei Allah). 

 
11. Ngen nadeakne indok Musa gi  bie:”mileu 

bah si” mako kemleak olehne Musa Kunai 
jauh, do o so udi coa mengetahuine. 

12. Ngen keme cegah Musa kunai menyusu 
ngen bie-bie gi lak menyusui selum o; 
mako nadeak bah saudara Musa.” Lak coa 
kumu uku tunjukkan ngen kumu ahlul 
baik gi lak memeluharanu uutuknu ngen 
udi dapet berlaku baik ngennyo?”. 

13. Makokeme belek mai Musa ngen indokne 
supayo senang ngen coa berduka cita 
ngen supayo si mengetahui bahwa janjei 
Allah o bah benar, tai kete manusio coa 
mengetahui ne. 

14. Bibalek omor Musa ngen semperno 
akalne, keme mageak ngen si hikma 
(nabei) ngen ilmeu. Awei oba dapet 

keme mageak ngen tun lak menea baik” 

15. Lajeu Musa masuk nak lem kota 
(Memphis) wakteu tun sadie kedong lilai, 
mako sidapet nak lem kota o, duei tun 
semanie kedong belago: gidikup kunai 
golongan ne (Bani Israil) lajeu  dikup igai 
kunei mosoakne (kaum firaun). Mako tun 
kunai golongan ne minai tulung ngen si. 
Lak maleak kunai mosoak ne lajeu Musa 
teminjeu, lajeu matie mosoakne, Musa 
nadeak:” die adeba lakeu smat 
sesungguhne amat o ade ba mosoak gi 
smipang igei nyato 
(keributane)/mosoakne. 

16. Musa bedu‟o: “oi Tuhan, sesungguhne 
uku bi nganiayo direi uku dewek kerno o 
kapun ba uku”mako Allah maupun si, 
sungguhne Allah siba gi maha pengapun 
ngen penyayang. 

17. Musa nadeak:”oi Tuhan demi niat gi sudo 
ko anugrahkan ngen uku dong coa jijai 
peniung bagei tun gi beduso. 

 
18. Karno  o, jijai ba Musa nak lem kota o 

asei saben nungau asei kuatir (akibat 
perbuatan ne), mako tibo-tibo tun minai 
tulung nano njeit minai tulung ngen si, 
Musa nadeak ngen si:”sesungguhne 
kumubenea-benea tun sesat gi nyato 
(kesesatanne). 

19. Mako tat kala Musa lok megong gen keas 
tun gi jadie mosoak kedueine, mosoakne 
nadeak:”hoi Musa” jano gen madsud ne 
kumu lak bonoak, awei ipe kumu lak 
bonoak manusio? Kumu coa bermadsud 
melainkan lok menjadie tun-tun gi 
berbuat sekelak-kelakne, nak negrai (ko). 
Lajeu coa ba kumu lak menjadi dikup tun 
kunai tun gi ngadokan perdamaian. 

20. Lajeu teko semanie nak ujung kota 
gacang-gacang, lajeu si nadeak:”hoi Musa 
sesungguhne pemimpin negrei kedong 
berunding tentang udi tun lak bonoak 

kumu, sebab o kaleu ba (nak lem kota o) 
sesungguhne uku termasuk tun gi 
memberi nasehat ngen kumu. 

21. Mako keluea ba Musa nak lem kota o asei 
saben temungau ngen kwatir, si 
beduei:”Oi Tuhan, sesunguhne uku kunai 
tun gi lazim o. 

22. Lajeu o tatkala, si nadep nak kedong 
negrei Mad-yan si beduei (lagi): mudeak-
mudahan Tuhan mipin uku nak dalen gi 
benar”. 

23. Lajeu tak kala si sampei nak peneko bio 
negrai Mad-yan si bertemau nak do 
prongon tun gi sedang menem (gigun) 
lajeu si bertemau nak belakang tun ramai 
o, due tun slawei gi cendok (gigun). 
Musa nadeak:”jano gen madsud kumu 
(ngen) perbuatan o? duei slawei o 
njawab:”keme coa binai menem o 
(ngigun), sedangkan bak uku adeba tun te 
awei gi bi lanjut omoarne”. 

24. Mako Musa ngasei menem ngigun utuk 
(tulung) kedueine, lajeu si belek nak 
penan lejeu si bedu‟o: oi Tuhanku 
sesunguhne uku perlu nien do‟o gi baik gi 
ko tuunkan gen uku”. 

25. “Lajeu sapie ba ngen Musa do‟o tu kunai 
keduei slawei o panoa selek, si 
nadeak:”sesungguhne bak uku nduo 
kumu agar si berei bales ngen si (ngigun) 
keme.” Mako tatkala Musa nadep ngen 
bak ne (Syu‟aib) lajeu mencrito ngen si, 
cerito (mengenai direi ne) Syu‟aib 
nadeak:” dang ba kumu saben kumu bi 
slamet kunai tun zalim o”. 

26. Gi dikup slawei kunai duei slawei o 
madeak:”yo bak ku nadeak mak ba si 
sebagai tun gi pengerjo (ngen ite), karno 
sesungguhne tun gi paling baik gi kumu 
mak tun pengerjo (ngen ite) dio bat un gi 
kuet ngen dapet dipercayo. 

27. Nadeak ba si (Syu‟aib):”sesungguhne uku 
penunjeu nikeakkan kumu ngen do tun 
kunai keduei anak uku bahwa kumu kerjo 
ngen uku delapen tahun becukupba 
sepoloak tahun mako o ba, (sesuatu gi 
baik) kunai ko, mako uku coa lak nasei 
kumu, lajeu kumu insya Allah ba saksei 
atas jano gi ite nadeak”. 

28. Si nadeak;”oba (janjei) antaro uku ngen 
ko, mano bae kunai keduei wakteu gi 
ditentukan o uku sempurnokan, mako 
coade tuntutan temambeak atas dirai uku 
(igai), lajeu Allah ba saksei atas jano gi ite 
nadeak”. 

29. Mako tat kala Musa bi nyelesaikan 
wakteu gi di tentukan lajeu si brangkat 
ngen keluargo ne kemleak opoi nak 
lereng gunung si nadeak ngen 
kluargone:”tungau (nak pio), 
sesungguhne uku kemleak popoi, mudah-
mudahan uku dapet mapet ne sesuatu 
brita ngen si minai (penan) opoi o 
(mapet) sesunguhne opoi dapet paneskan 
baden. 

30. Mako tatkala muso sapie nak (penan) 
opoi o, diserulah si minai caro pengea 
lembah gi sebelah kanan (ne) gi penan si 
belago, minai batang kayu, oba: “oi 
Musa, sesungguhne uku ba Allah, Tuhan 
semesta alam”. 

31. Ngen neluk ba tokotnu. “mako tengen si 
(Musa) kemeliak ne ingut-ingut awei 
dung (jelas). Si melilai belek tanpa 
jemling moi blakang. (Allah 
berfirman)”Wahai Musa! Keminyo ba 
ngen cibeak saben. Sebeneane ko 
termasuk tun bi aman. 

32. Nasuk ba tangent nu moi kagen bajeu nu, 
si pasti keluwea putiak (bercahayo). 
Cibeak cacet ngen kulo tenepek ba duwai 
tangent nu moi dado ami dong saben. I‟o 

ba duwai mu‟jizat kunei Tuhan nu 
(awei‟o ba ko kemten)ngen fir‟aun, kulo 
ngen paro melai udi tun-tun fasik”. 

33. Ngen Musa madeak, “Au Tuahn-ku”, 
sebeneane uku bi munuak tun kunei 
golongan udi. Singo uku saben udi bakea 
munuak uku. 

34. Ngen pasuak ku Harun, si lebiak lacea 
dileak ne kumei pado uku, mako nutus ba 
si ngen uku sebagai mbantu untuk 
mbenea (kecek) ku; “sebeneane uku 
saben udi bakea mike uku”. 

 

35. Si (Allah)berfirman, “keme bakea 
menguwet ne  ko (mbantu nu) ngen 
saudaro nu, kalu ngen keme melei ngen 
ko keduwei kuaso delai ne. mako udi 
dapet mencapai nu (alau ba ko keduwai) 
ngen min mijizat keme, ko duwai ngen 
tun temotoa udi de bakea menang”. 

36. Mako ketiko Musa ngen udi, amen (min) 
mujizat keme de nyato. Udi madeak, :jo 
hanyo sihir de nenea-nenea, ngen keme 
coa pernah temiuk (de uyo) ji ngen nenek 
moyang keme bel‟o. 

 
37. Ngen si (Musa) jemawab: Tuhan-ku 

lebiak namen api de (pantas)  min 
petunyuk kunei sisi nu, ngen api de dapet 
sesudo (de baik) nak akhirat, sebeneane 
tun-tun de zalim coa dapet kemenangan. 

38. Ngen Fir‟aun madeak,”Wahoi paro de 
mlai kaumku, uku coa namen ade Tuhan 
gak nu leyen kunei uku. Mako namen ba 
teneak liyut guno ku. Wahoi Haman 
(gono menea butau bata) sesudo‟o nea ba 

bangunan de lekat untuk ku agar uku 
dapet kemnek kemliak Tuhan ne Musa, 
ngen uku cayo bahwa si termasuk 
pendusto”. 

39. Ngen si (Fir‟aun) ngen bala tentaro 
bersifet omong, nak bumei coa gen alas 
an de benea ne, ngen udi mengiro bahwa 
udi coa bakea nelek ngen keme 

40. Mako keme sikso si (Fir‟aun) ngen bala 
tentaro ne, sudo‟o keme meluk udi moi 
nal lem laut,mako keneliak ba gero 
sesudo tun de zalim. 

41. Ngen keme jemijai udi paro pemimpin de 
majok (manusio) moi nerako ngen bilai 
kiamat udi coa bakea temulung. 

42. Ngen keme semusul laknat ngen udi nak 
dunio yo sedangkan bilai kiamat udi 
termasuk tun-tun de ne‟uak (kunei 
rahmat Allah). 

43. Ngen sebeneane, keme bi nelei ngen 
Musa kitab (Taurat) sesudo keme musno 
umat-umat de bel‟o, guno jijai pelita 
kunei manusio petunyuk serto rahmat, 
agar udi dapet pelajaran. 

44. Ngen ko (Muhammad) coa diem nak 
sebelah barat (lembah suci Thuwa) ketiko 
keme semapei periteak ngen Musa, ngen 
ko coa (kulo) termasuk tun-tun de 
menyaksikan (kejadian „o). 

45. Tapei keme bi menea beberapa umat 
ngen bisudo das udi maso de panyang 
bersamo-samo penduduk madyan, 
M‟baco ayat-ayat keme ngen udi. Tapei 
keme bi mutus Rasul-rasul. 

46. Ngenko (Muhammad) coa diem nak 
pa‟ok Thur (gunung) ketiko keme 
menyeru (Musa) tapei (keme utus ko) 

s‟bagai rahmat kunei Tuhan-nu agar ko 
melei binget ngen kaum (Quraisy) de coa 
nagea de melei binget sesudo ko agar udi 
dapet pelajaran. 

47. Ngen agar udi coa madeak ketiko azab 
menimpo udi sebab ne api de udi 
kenerjo, “Au tuhan keme getai coa 
mengutus tun rasul ngen keme agar keme 
temotoa ayat-ayat ko termasuk tun 
mikmin 

48. Mako ketiko bi teko ngen udi de 
sebeneane (Al Quran) nak sisi keme. Udi  
madeak, “getai coa melei ngen ko 
(Muhammad) awei api de bi melei ngen 
Musa bel‟o”?. coa si udi‟o bi ingkar 
(kulo) ngen api de nelei ngen Musa 
bel‟o?. udi bel‟o made‟ak, “(Musa ngen 
Harun adalah) duwai penyihir de tulung-
menulung”. Ngen udi (kulo) made‟ak, 
“Sebeneane keme samosekilei coa cayo 
masing-masing udi‟o. 

49. Nadeak ba (Muhammad),”Teneko ba ko  
nu de buwe‟ak kitab kunei sisi Allah de 
kitab o lebiak melei petunyuk kunei si 
keduwei ne (Taurat ngen Al Quran) 
niscayo uku temotoa jika ko tun de 
benea”. 

50. Mako jiko tubo‟o coa jemawab 
(tantanganmu), namun ba bahwa sunggeu 
ne tubo‟o hanyo mileu hawa nafsu 
(belaka), dan api gi lebeak seset kunei 
pado tun gi mileu hawa nafsu ne, ngen 
coa dapet petunjuk kunei Allah didik 
pun, sunggeu ne Allah coa magek 
petunjuk ngen tun-tun gi zalim. 

51. Dan sunggeu ne sudo keme temu‟un 
berturut-turut kato-kato yo (Al Quran) 
gen tobo‟o supayo tubo‟o dapet 
pelajaran. 

52. Tun-tun gi sudo keme temko ngen 
tubo‟o Al kitab sebelumne Al Quran, 
tubo‟o berimen (pulo) ngen Al Quran 
do‟o 

53. Dan keleu nebaco (Al Quran do‟o) ngen 
tubo‟o bekato: keme berimen ngen ne: 
sunggeune Al Quran do‟o ba suatu gi 
benea kunei Tuhan keme sunggeune 
keme sebelum ne adalah tun-tun gi 
membeneane. 

54. Tubo‟o nagek pahalo dua kilei, gi senbab 
kesabaran tubo‟o, dan tu bo‟o menulak 
kejahatan ngen kebaikan, dan sebagian 
kunci jano gi udo keme rezkikan ngen 
tubo‟o, tubo‟o menafkahkan. 

55. Dan jano igei temgoa perkataan gi coa 
bermanfaat, tubo‟o melilei kunci pad one 
dan tubo‟o berkato “bagei keme amal-
amal keme. Dan bageinu amal-amal nu, 
kesejahteraan atas direi nu, keme coalak 
begaul ngen tun-tun jahil. 

56. Sunggeu ne keme coa gi dapet mageak, 
petunjuk ngen tun gi ko kasihi, tapi Allah 
magek petunjuk ngen tun gi kendak ne, 
dan Allah lebeak namen, tun-tun gilak 
menerimo petunjuk. 

57. Dan tubo‟o bekato:”jiko keme nileu 
petunjuk besamo udi nak lem keme lak 
nusir kunci negerei keme, dan janolah 
keme coa meneguhkan kedudukan tubo‟o 
nak lem daerah haram gi‟ aman, gi tenko 
ma kaka do‟o, boak-boak kunei segalo 
macem (tumbuh-tumbuhan) untuk jijei 
(bageinu), kunei sisi keme, tetapi 
kekedeou ne tubo‟o coa namen. 

 
58. Dan kedeou Deanne (penduduk) negerei 

bi ndo keme binasakan. Gi ndo senang-
senang, nak lem kehidupan ne, mako 
do‟o ba kaka diem tubo‟o, gi coa di diami 
(igei), sesudo tubo‟o kecua;I sebahagian 
titik, dan keme ba pewarisne. 

59. Dan coa ade ba Tuhan nu membinasakan 
kota-kota, sebelum si mengutus nak ibu 
kota do‟o, delai tun rasul. Gi mbaco ayat-
ayat, keme ngen tubo‟o dan coa pernah 
(pulo) keme membinasakan kota-kota, 
kecuali pendudukne nak lem keadaan 
kemerjo kezaliman. 

60. Dan jano pa‟o, gi nageak ngen udi, mako 
do‟o ba keni‟matan hidup dunyo dan 
perhiasan ne, idong jano gi nak sisi Allah, 
do‟o ba lebeak baik dan lebeak kekal. 
Mako jano udi coa memahamine. 

 

61. Mako janokah tun gi keme jemajai, gen 
ne suatu jenjei gi baik (syurgo) lalu si gi 
dapet ne. semei ngen tun gi keme 
mageak ngen ne keni‟matan hidup 
duniawi, ndem‟o sip ado bilei kiamat 
termasuk tun-tun gi sneret anak lem 
nerako). 

62. Dan (inget ba) bilei (nak wakteu) Allah 
meloak tubo‟o, serayo madeak : nak ipe 
sekutu-sekutu ku, gi ban‟o keme madeak 

63. Madeak bat Tun-tun, gi udo netep 
hukuman kunei tubo‟o, ya Tuhan keme 
tubo‟o yo ba     tun-tun gi keme semset 
do‟o, keme udo seset kan tubo‟o, awei 
ipe keme (dewek) seset, keme 
menyatakan berlepas direi (kunei tobo‟o) 
ngen udi, tobo‟o sekilei-kilei coa 
menyembah keme. 

64. Bi nadeak (ngen tubo‟o) serulah oleh nu, 

sekutu-sekutu udi, lalu tubo‟o menyeru 
ne, mako sekutu-sekutu do‟o 
memperkenangkan (seruan) tubo‟o dan 
tubo‟o kemleak azab (tubo‟o saat olak) 
kirone tobo‟o ban‟o ndirimo petunjuk. 

65. Dan (inget ba) bi;ei (nak wakteu) Allah 
m‟loak tubo‟o, serayo bekato “janokah 
jawaban nu ngen tubo rasul. 

66. Mako g‟lap ba bagei tubo‟o, kete m‟cem 
alas an pado bilei o, kerno do‟o tubo‟o 
coa saling tenye menenye. 

67. Adepun tun gi tobat dan berimen, serto 
kemerjo amal gi saleh, semoga so 
termasuk tun-tun gi brutung. 
 

68. Dan Tuhan nu menciptakan jano gi si lak 
dan meleak ne, obat-obat coa ade pilihan 
bagei tubo‟o, maha suci Allah dan nama 
lekat kunei jano gi tubo‟o persekutukan 
(ngen ne). 

69. Dan Tuhan nu namen jano gi nunyin (nak 
lem) meleyenkan si, bagei neb a kete puji 
nak dunio dan nak akhirat, dan bagei neb 
a kete penentuan dan ngen neb a udi gi 
nelak. 

70. Dan Siba Allah, coa de Tuhan (gi berhak 
senbeak) meleyenkan si, bagei neb a kete 
puji nak dunio dan nak akhirat, dan bagei 
neb a kete penentuan dan ngen neb a udi 
gi nelek. 

71. Nadeak ba, ten‟ang ngen nu, jiko Allah 
jemijei untuk nu malem do‟o terus 
menerus sapie bilei kiamat, api ba Tuhan 

seleyen Allah gi lak temko sinar te‟ang 
ngen ko?mako janokah ko coa 
temngo‟ak. 

72. Kedeak ba: ten‟ang ban gen uku, jiko 
Allah jemijei untuk nu kak bilei do‟o trus 
nerus sapai bilei kiamat, api ka Tuhan 
seleyen Allah gi lak temko malem ngen 
nu, gi ko istirahat ngen ne, muko janokah 
ko coa memperhatikan ne. 

 

73. Dan adeba karno rahmat-Ne, si jejaikan 
utuknu kelmen ngen kebilei, supayo ko 
beristirahat pado kelmen yo ngen supayo 
ko mesoa karunia-Ne (pado kiblat yo) 
dank o bersyukur kepado-Ne. Tun  
musyrikin mempersekutukan Allah 
lantaran hawa nafsune. 

74. Dan (ingetba) pado kebilei ketiko Si 
(Allah) semayo udi, ngej berimen, “neak 
mano sekutu-sekutu ku ngen bel‟o kumu 
sako”. 

75. Ngen keme teko na kundi tiep umat 
saksai sudo‟o keme madeak.”nadeak ba 
bukti kebeneaan nu.” Mako namen ba udi 
bahwo do berhak (kebenea) do‟o milik 
Allah dannyep ba kundi udi jano kundi 
bel‟o udi made-made. Kiso Qarun ngen 
kekayoanne do harus jijai pelajaran bagi 
manusio. 

76. Sesungguhne Qarun termasuk kaum 
Musa, tetapi si berlaku zalim terhadap 
udi, ngen keme telah menganugrahkan 
kepado ne pembendaharaan hartone 
kucai-kucai ne sungguh-sungguh benek si 

mikul oleh sejumlah tun do kuet-kuet. 
(Inget ba) ketiko kaum ne madeak 
kepado,”cibea ba ko terlalu banggo. 
Sungguh Allah coa suko tun do 
membangakan dirai.” 

77. Dan mesoa  ba (pahalo) ngerai akhirat 
ngen jano do si anurahkan Allah padanu, 
tetapi cibeak ba kumu melupo sebagian 
ne neak dunio dan menea uleak baik ba 
kepado nu. Sungguh Allah coa suko tun 
meneak kerusakan. 

 

78. Si (Qarun) madeak, sebeneane uku nelei 
(harto‟o) semato-mato karno lemau gi 
ade ngen uku.”Coa sin amen, bahwo 
Allah sudoh membinasakan umat-umat se 
ati ne gi lebiak kuetku di si, dan lebieak 
dau kemupul harto? Dan tun-tun gi 
besudo do‟o coa perlu temana tentang 
doso tobo‟o. 

79. Mako kelua ba si (Qarun) pada kaum ne 
ngen kemegahan. Tuntun gik lok 
kehidupan miling.” Mudah-mudahan itu 
ade harto kekayaan awai jano nelei ngen 
Qarun, senbeneane si benea-benea ade 
keberuntungan gilai.” 

80. Tapi tun-tun gik anugrahkan lemau 
miling.” Celako  ba udi! Namen ba pahalo 
Allah lebiak baik untuk tun-tun gik 
berimen dan gik maneu kebajikan dan 
(pahalo gik lai) do‟o hanyo‟o diterimo 
tun-tun gik sabar. 

81. Mako keme mdem si (Qarun) berpok 
umeak neneak lem bumai. Mako coa ade 
utuk ne do golongan pun gik mooi 
temulung siseluyen Allah, dan si coa 

termasuk tun-tun gik dapet membela 
direine. 

82. Dan tun-tun gik lebiak mengangan-angan 
kedudukan ne (Qarun) do‟o milimh.” 
Hoi benea ba kiro ne Allah gik melapang 
jerkai untuk api bae gik si kemlok di 
antaro hamba-hamba-Ne dan mbatas 
(utuk api bae si kemlok di antaro hamba-
hamba ne) sekiro ne Allah coa 
melimpahkan karunia-Ne ngen ite pasti si 
mnedem ade kulo. Hai, benea ba kirone 
coa beruntung tun-tun gik menginginkan 
(nikmat Allah) sekiro ne Allah coa 
melimpahkan karunia-ne ngen ite, padti 
si mndem ite kulo. Hoi, benea ba kirone 
coa bruntung gik mengingkari (nikamt 
Allah). 

83. Negerei akhirat o keme jmijai utuk tun-
tun gik coa ombong dirai dan coa menea 
kerusakan neak bumai. Dan sesudoh (gik 
baik) do‟o utuk tun-tun gik bertaqwa. 

84. Barang  api mooi ngen (mbin) kebakan, 
mako si dapet, pahalo gik baik lebiak baik 
dari pado kebaikan dan barang api moi 
(mbin) kejahatan, mako tun-tun gik sudo 
kemerjo kejahatan „o mako tun-tun gik 
sudo kemerjo „o hanyo mlei balasan 
(seimbang)ngen jano gik bel‟o tabo‟o 
kmerjo. 

85. Sebeneane (Allah) gik mewajibkan ko 
(Muhammad) utuk (kemerjo) hukuman-
hukuman ne) benea-benea akan 
kemulangko moi penan belek. Nadeak ne 
(Muhammad),” Tuhan-ku namun tun gik 
mbin petunjuk dan tun gik brado neak 
nelem kesesatan gik nyato. 

86. Dan ko (Muhammad) coa pernah 
mengharap supayo kiteb (Al Quran) o‟ 
tenu‟un ko tetapi si (tenu‟un) sebagai 
rahmat kundai Tuhan-Nu, sebab cibeak 
ba sekali-kali ko jijai pnulung untuk tun-
tun kopoa. 

87. Dan cibeak sapai tobo‟o meng-halang-
halangi ko (Muhammad) utuk (smapei) 
ayat-ayat Allah, sesudo ayat-ayat „o tu‟un 
ngen ko, dan nrit dak ba (manusio0 
supayo (beriman) ngen Tuhan nu, dan 
cibeak ko termasuk tun-tun musyrik. 

88. Dan cibeak (pulo) ko sembeak Tuhan gik 
luyen kundi Allah. Coa ade Tuhan (gik 
berhak ite sembeak) seluyen si. Segalo 
sesuatu pasti binaso, kecuali Allah. Segalo 
keputusan jijai wewenang ne dan hanyo 
ngen si udi belek. 

 
 
 
 
 
 
 
 
 
 
 
 
 
 
 
 
 
 
 
 

                 

               

  

               

               

       

                    

               

    

 

 


